IDENTIFIKATU - GOGORATU





Irakasleok jarduera ugari eta era askotakoak ditugu aukeran.Horietako batzuk aukeratzea eta lantzea da helburua; ez guztiak.
Jarduera horietako batzuk ahozkoak izan daitezke, eta besteak, berriz, idatziak, ikasleen konpetentzia komunikatiboetan aurrera egiteko tresna egokiak direlako. Irakurri aurreko jarduerek aukera ezin hobea eskaintzen dute ahoz lantzeko, eta motibazio-giro egokia pizten dute.
Memoria eta atentzioa lantzeko jarduera hauetan gauza ezberdinak gogoratzea  izango dugu helburu nagusia: hitzak, esaldiak, lekuak, denbora, ekintzak, testuaren egitura, gertaerak, datu zehatzak, pertsonaiak, arazoak... 

GOMENDIOEN ZERRENDA

	Irakurri baino lehen lantzeko jarduerak

	Ahoz landutakoak

	· Egin izenburuan azaldu diren hitzei buruzko hausnarketa: asmatu esanahia, hots, zer esan nahi ote duten.

	· Eman izenburuan azaldu den hitz garrantzitsuenaren sinonimoak.

	· Aldatu izenburuan ageri diren hitzen ordena, eta azaldu esanahi guztiak.

	· Aipatu izenburuan azaldu den hitzen batekin osatutako esamolde edo esaera zaharren bat.

	· Esan izenburuan ageri diren hitzekin egin daitezkeen lau ortografia-akats.

	· Osatu izenburuko hitzen familia lexikoa.

	· Denon artean, osatu izenburuko izen baten eremu semantikoa.

	· Bilatu izenaren hitz eratorriak.

	· Ipuina zeri buruzkoa izan daitekeen galdetuko diegu, eta, horretarako, hainbat aukeraren zerrenda eskainiko diegu.

	· Sortu hainbat lotura izenburuko hitzekin eta jabetu esanahian gertatutako aldaketez.

	· Izenburuko hitzak beste hizkuntza ezezagun batekoak badira, esan zer esanahi eman diezaiekegun.

	· Kontuan izanda izenburuko izena, galdetu ezagutzen al duten izen hori ageri den beste istoriorik edo kontakizunik.

	· Izenburuan animaliaren bat azaltzen bada, animalia hori protagonista den beste ipuinen bat ezagutzen duten galdetuko diegu, eta animalia horretaz zer dakiten esateko eskatuko diegu.

	· Izenburuan dagoen hitz polisemiko batekin esaldiak osatzeko eskatuko diegu, eta haien esanahia adierazteko ere bai.

	· Eman izenburuko adjektiboen antonimoak.

	· Galdetu zer gerta daitekeen, izenburuari erreparatuta. Eman hipotesi bat, aipatuko diren bi aukeren artean bat hautatu ondoren.

	· Izenburuan dauden hitzak erabilita, idatzi beste bi izenburu, hitzen ordena aldatuta.

	· Izenburuaren esanahia kontuan harturik, emango diegun esaldi-zerrendatik esanahi berdintsuena duena aukeratuko dute.

	· Zerrendatu izenburuan ageri den objektu batek zer eginkizun izan ditzakeen, benetakoak zein asmatutakoak.

	· Emandako testuan, zer funtzio betetzen ote du ageri den objektuak? Egin hipotesiak.

	· Zer adierazi nahi du izenburuan agertzen den animaliak?*
Azkartasuna, jakinduria, pazientzia...

	· Nor dira ipuineko pertsonaiak? Zer arazo ote dute?

	· Zer izendatuko du atzerriko hizkuntza batean dagoen izenburuak?
Pertsona bat, objektu bat, ekintza bat...

	· Zer lotura dago izenburuan ageri diren pertsonaien artean?
Adibidez: gizonaren eta lehoiaren artean.

	Idatziz landutakoak

	· Idatzi laburki argumentu posible bat.

	· Idatzi izenburuan azaldu den hitzen batekin osatutako esamolde edo esaera zaharren bat.

	· Idatzi izenburuan ageri diren hitzekin egin daitezkeen lau ortografia-akats.

	· Definitu izenburuko izena, eta, ondoren, alderatu hiztegiko definizioarekin.*

	· Osatu izenburuko hitzen familia lexikoa.

	· Saiatu definitzen izenburuko izenarekin lotutako hitz eratorriak.

	· Jarri izenarekin lotutako hitz eratorrien zerrenda, eta, alboan, eman haien esanahiak nahastuta, ikasleek gezien bidez lot ditzaten.

	· Izenburuko hitzak beste hizkuntza ezezagun batekoak badira, idatzi zer esanahi eman diezaiekegun.

	· Asmatu edo gogoratu izenburuan dagoen hitzen bat daraman asmakizuna.

	· Idatzi, labur-labur, izenburuko izena ageri den beste albisterik edo istoriorik.

	· Guk emandako aukeren artean, asmatu ipuinak zertaz hitz egingo duen eta esan zergatik.

	· Egin galderak ipuinaren izenburuan ematen den baieztapenaren gainean: nola lortu ote zuen hori, nork lagundu ote zion, nor zen pertsonaia hori...? Ondoren, idatzi istorio posible bat galdera horien guztien erantzunekin.

	· Idatzi hipotesiak: zer istorio ezkuta daitezke izenburuan azaldu diren pertsonaien artean?
Adibidez: Abdou, itsua eta krokodiloa.

	· Osatu esaldiak izenburuan dagoen hitz polisemiko batekin, eta adierazi haien esanahia.

	· Izenburuari erreparatuta, zer gerta daiteke ipuinean? Eskainitako bi aukeren artean, bat hautatu ondoren, eman gertatu daitekeenaren hipotesi bat.

	· Zerrendatu izenburuan ageri den objektu batek zer eginkizun izan ditzakeen, benetakoak zein asmatuak.

	· Emandako testuan, zer funtzio betetzen ote du ageri den objektuak? Egin hipotesiak.

	· Kontatu laburki izenburuan azaldu den animaliari beldurra dion umearen istorioa.

	· Nor ote dira ipuineko pertsonaiak? Zer arazo ote dute?

	· Zer izendatuko du atzerriko hizkuntza batean dagoen izenburuak? Pertsona bat, objektu bat, ekintza bat... Imajinatu pertsona bat dela. Zer gertatuko zaio?

	· Zer lotura dago izenburuan ageri diren pertsonaien artean? Adierazi.
Adibidez: gizonaren eta lehoiaren artean.




	Irakurri bitartean lantzeko jarduerak

	Ahoz landutakoak

	· Testua irakurri bitartean, ulertu ez dituzun hitzak, esaldiak, esaerak, paragrafoak, ekintzak eta egoerak ager daitezke. Une egokia da ulertu ez duzuna galdetzeko. Irakasleak eta kideek lagundurik, zure zalantzak argituko dituzu.

	· Irakurri bitartean, eta irakasleak esaten duenean, egin ondoren gertatuko denari buruzko hipotesiak.

	· Nola bukatuko da ipuina? Asmatu bukaera bat.

	Idatziz landutakoak

	· Irakurri bitartean, eta irakasleak esaten duenean, idatzi, ondoren gertatuko denari buruzko hipotesiak.

	· Nola bukatuko da ipuina? Asmatu eta idatzi bukaera bat.




	Irakurri ondoren lantzeko jarduerak

	Ahoz landutakoak

	· Egin ariketa hauek:
· Gogoratu ipuineko pertsonaiak.
· Gogoratu ipuineko protagonista.
· Nola gertatu dira ekintzak?
· Noiz gertatu dira ekintzak?
· Gaua ala eguna da?
· Zer urtaro da?


	· Egin ipuineko datu zehatzei buruzko galderak. Adibidez:
· Zer jan zuen protagonistak?
· Zer koloretakoa zen etxea?


	· Gogoratu pertsonaiek egiten dituzten ekintzen arrazoiak. Erantzuna emateko, eskaini ikasleei hainbat aukera.

	Idatziz landutakoak

	· Egin ariketa hauek:
· Gogoratu ipuineko pertsonaiak.
· Gogoratu ipuineko protagonista.
· Nola gertatu dira ekintzak?
· Noiz gertatu dira ekintzak?
· Gaua ala eguna da?
· Zer urtaro da?


	· Idatzi ipuineko datu zehatzei buruzko galderak. Adibidez:
· Zer jan zuen protagonistak?
· Zer koloretakoa zen etxea?


	· Eman ipuinean ageri diren hainbat hitzen zerrenda, eta, ondoan, nahastuta, horien definizioak ikasleek lot ditzaten.

	· Galdetu pertsonaiek egiten dituzten ekintzen arrazoien inguruan. Erantzuna emateko, eskaini ikasleei hainbat aukera. Ondoren, erantzuna arrazoitu beharko dute.

	· Eman ipuineko esaldi bateko hitz guztiak era aske eta nahastuan, ikasleek esaldia berridatz dezaten.

	· Ezabatu adjektibo guztiak ipuineko paragrafo batetik, ikasleek idatz ditzaten.

	· Esan zer pertsonaiari dagokion zerrendan emandako ekintza bakoitza.

	· Eman ipuineko bi paragrafo, puntuazio-marka guztiak kenduta, ikasleek jar ditzaten.*

	· Eman zerrendan pertsonaien ezaugarriak adierazten dituzten adjektiboak, ikasleek nori dagozkion jar dezaten. Adib: U (umea), A (ama), T (txakurra)
Azkarra	Indartsua	Gaixoa

	· Markatu zer toki agertu diren ipuinean. Horretarako, eman ikasleei aukera-zerrenda.

	· Ipuinean, zenbatetan agertzen da narratzailea? Esaldi hauetatik, zein dagozkio narratzaileari? Jarri (N) bat aurrean.*

	· Eman nahastuta ipuinaren hasierako hainbat esaldi, ikasleek ordena ditzaten.

	· Baieztapen-zerrenda luzea duzu: markatu (E) batekin egia diotenak, eta (G) batekin, berriz, gezurra diotenak.

	· Ipuinean ageri diren ekintzak nahastuta daude. Jarri ordenan.

	· Kendu hitz batzuk ipuineko hainbat esaldiri, ikasleek hutsuneak bete ditzaten.

	· Eman nahastuta ipuineko paragrafoak, ikasleek bakoitzaren ondoan dagokion zenbakia jar diezaioten, jatorrizko ipuina izan dadin.

	· Osatu pertsonaiei buruzko deskribapen fitxa bat:
· Pertsonaia:
· Nolakoa da:
· Nola janzten da:
· Zer egiten du:





	OHARRAK

	· * marka dutenek zailtasun handia dute.

